
					এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 

চাতক।

তখন কাতরে রব করিল চাতক;

নাড়িল চোয়াল গোপ, হইল চমক।

এক মুটি লয়ে ফের আর মুটি লয়,

চাতক ছাড়িছে গলা;—থামিবার নয়;

‘ফটীক, ফটীক জল,’ বলে বার বার,—

চাল ছোলা চিবাইতে হল তাহে ভার;

তাড়াতাড়ি থাবা থাবা খেয়ে জলপান,

ঝরণায় মুখ ধুয়ে করে জল পান,—

চীত হয়ে তরুতলে শয়ন করিল;

পরাণ ভরিয়ে রব শুনিতে লাগিল।

এক, দুই, তিন, চারি, আসি দলে দলে,

চীত হয়ে শুল সবে তরু-ছায়া-তলে;

দূর হতে হানে তীর —‘ফটীঈক জল,’

দুই কাণে পশি করে মগজ বিচল;

দূরেতে কাহার মিতা ডাকে বুঝি কারে,

চেনা গলা বটে, তবু চিনিবারে নারে;

তা না; মরা মানুষেতে (যেন) কাহারেও ডাকে,

মানুষ মরিয়া কি গা, আকাশেতে থাকে?

জটী বলি ডাকিল না?  ‘জটীই দে জল,’

জটীর নয়ন দুটি করে ছল ছল;

		 এই পাতা শেষ সম্পাদিত হয়েছে ০৩:৫৮টার সময়, ৬ মে ২০১৭ তারিখে।

